
 

Programa electoral 

en lectura fácil 

FERROL 

EN COMÚN 



Este documento  

é un resumo do programa electoral de Ferrol en Común   

para as eleccións municipais do ano 2023. 

 

Un programa electoral é un documento 

que recolle as ideas e accións que quere facer un partido político. 

 

Nas eleccións municipais eliximos  

ás persoas que queremos que gobernen no noso Concello. 

 

Este resumo está pensado para persoas con dificultades de comprensión. 

Por iso, este documento está escrito en lectura fácil.  

A lectura fácil é unha forma de crear documentos  

máis fáciles de entender.  

un programa  

accesible 

Para  mellorar os espazos da cidade levaremos a cabo as seguintes accións: 

 

• Melloraremos diferentes zonas de Ferrol  

 por exemplo a Praza de Rosalía de Castro, a Praza Vella  

 e o barrio de Recimil. 

 

• Preguntaremos aos veciños e veciñas de Ferrol que outras zonas da cidade 

 necesitan melloras. 

 

• O primeiro ano que gobernemos Ferrol  

 reservaremos cartos para mellorar as zonas rurais do Concello.  

 Melloraremos as zonas rurais con farois, beirarrúas e sendas verdes.  

 Tamén preguntaremos as veciñas e veciños das zonas rurais  

 as súas necesidades.  

 

• Faremos máis espazos para as persoas na cidade 

 por exemplo zonas para peóns. 

 

• Axudaremos a arranxar os edificios da cidade  

 para conseguir 3 obxectivos: 

 Para que a xuventude teña pisos para vivir. 

 Para aumentar os postos de traballo. 

porque hai que contratar a persoas para arranxar o edificios.  

 Para que as persoas vivan cerca dos servizos da cidade  

 por exemplo do médico ou do Concello. 

Os edificios da cidade teñen cerca os servizos.  

 

• Nunha cidade accesible as persoas poden moverse sen dificultades. 

 Conseguiremos que Ferrol sexa unha cidade máis accesible. 

 Faremos aparcamentos nos barrios da cidade. 

 Melloraremos os transporte dos autobuses da cidade. 

 

• Loitaremos para que o tren que vai de Ferrol a A Coruña  

 sexa máis moderno. 

 

urbanismo, mobilidade                               

e accesibilidade 

Para nós as persoas son o máis importante. 

Para mellorar a igualdade entre as persoas de Ferrol e o seu benestar  

levaremos a cabo as seguintes accións: 

 

• Teremos traballadores e traballadoras no Concello  

 para axudar ás persoas con dificultades sociais. 

 Por exemplo, persoas que non teñen cartos para comer  

 ou que non teñen vivenda. 

 

• Aumentaremos os traballadores e traballadoras dos Servizos Sociais. 

 Os servizos sociais atenden as necesidades sociais das persoas  

 por exemplo ter un vivenda ou ter comida. 

 Este persoal traballará en cada barrio da cidade  

 e tamén nas zonas rurais de Ferrol. 

 

• Traballaremos para mellorar a saúde mental  

 dos veciños e veciñas de Ferrol con diferentes accións: 

 Información sobre as enfermidades de saúde mental. 

 Cursos de formación sobre saúde mental. 

 Atención ás persoas que sofren enfermidades de saúde mental. 

 

• Crearemos un servizo de canguros  

 para os veciños e veciñas de Ferrol. 

 

 Os canguros son persoas  

 que atenden a familiares doutras persoas mentres traballan. 

 Así, os veciños e veciñas de Ferrol poderán conciliar  

 a vida familiar e laboral.  

 Conciliar significa que unha persoa debe ter tempo  

 para traballar e tempo para estar coa súa familia. 

 

• Construiremos una residencia de maiores  

 no campus universitario de Serantes. 

 

 

benestar e igualdade 

• Melloraremos o funcionamento da Casa de Muller  

 porque é moi importante para axudar ás mulleres da cidade. 

 

• Crearemos un grupo de traballo no Concello 

 para atender as persoas do colectivo LGTBI+.  

 As persoas do colectivo LGTBI+ son por exemplo,  

 persoas gays, persoas lesbianas ou persoas bisexuais.  

 

 Este grupo de traballo tamén participará nas decisións do Concello  

 e na vida da cidade. 

Páxina 5 



Para mellorar as actividades deportivas e culturais da cidade  

e para animar a usar a lingua galega 

levaremos a cabo as seguintes accións: 

 

• Crearemos o Padroado de deporte. 

 O Padroado de deporte será un grupo de traballo do Concello  

 que organizará actividades deportivas con cartos do Concello. 

 

• Volveremos a facer as actividades culturais  

 que fixemos cando estivemos gobernando o Concello de Ferrol. 

 Por exemplo, organizaremos obras de teatro na cidade. 

 Nestas actividades participarán persoas da nosa cidade  

 por exemplo, actrices e actores da cidade de Ferrol. 

 

• Faremos unha biblioteca infantil 

 no sitio da ludoteca da Praza de España.   

 Unha ludoteca é un lugar de xogos para nenos e nenas. 

 

• Utilizaremos a lingua galega  

 nos trámites, actividades e actos do Concello. 

 

• Melloraremos o funcionamento 

 das Bibliotecas Públicas do Concello. 

 Contrataremos máis persoal e faremos máis actividades. 

 

• Crearemos un grupo de traballo sobre Educación  

 para responder a todas as solicitudes dos colexios e dos institutos. 

 

• Contrataremos a máis traballadoras e traballadores no Concello  

 para que podan atender ás persoas nos seus barrios. 

 

• Crearemos unha escola para ensinar aos veciños e veciñas  

 a utilizar os ordenadores para facer diferentes actividades  

 por exemplo, pedir unha cita  

 ou pagar un imposto por internet. 

 

deporte, lingua e cultura 

medio ambiente, benestar animal 

e turismo 

Para  mellorar a natureza, a vida dos animais  

e o turismo da cidade  

levaremos a cabo as seguintes accións: 

 

• Traballaremos para conseguir que Ferrol  

 sexa un Concello Verde. 

 Isto significa,  

 que traballaremos para coidar a natureza do Concello. 

 

• Faremos máis actividades na Aula de Ecoloxía da cidade  

 para ensinar aos veciños e veciñas da cidade  

 a coidar a natureza. 

 

• Crearemos una Concellería de Benestar dos animais. 

 Faremos parques para os cans nos barrios que os pidan. 

 Melloraremos os parques de cans que xa existen. 

 Tamén decidiremos cos veciños e veciñas  

 unha praia na que podan estar os cans. 

 

• Seguiremos mellorando o barrio histórico de Ferrol. 

 Os peregrinos que fan o Camiño Inglés  

 entran na cidade por este barrio. 

Para mellorar o emprego do Concello, a vida da xuventude 

 e o uso dos mercados  

levaremos a cabo a seguintes accións: 

 

• Axudaremos á xuventude a conseguir un emprego. 

 

• Apoiaremos aos mozos e mozas  

 que teñan un negocio ou empresa. 

 

• As opinións da xuventude serán moi importante  

 para decidir en que se gastan os cartos do Concello. 

 

• Decidiremos con outros axentes sociais  

 as accións a levar a cabo  

 para mellorar o emprego na cidade. 

 

 Os axentes sociais son grupos e organizacións da cidade  

 por exemplo, os empresarios 

 ou as asociacións de mozos e mozas. 

 

• Ofertaremos os postos libres dos mercados do Concello  

 para quen os queira solicitar. 

 

• Intentaremos que os mercados  

 sexan espazos de economía circular. 

 

 A economía circular defende que as persoas fabriquen produtos 

 contaminando a natureza o menos posible.  

xuventude, emprego e mercados 

